
	సీ.	
భవదుపభుక్తపుష్పములచే గంధాంశు

        కములచే విరచితాకారయుతుఁడు

నగుచు నీయుచ్ఛిష్ట మనురాగమతితోడ

        భుజియించువాఁడను భువనవంద్య

నీమాయఁ దరియింప నేర్తునే శ్రవణాది

        మునులు నీభక్తిచే ముక్తికరిగి

రది గానఁ గర్మవిఖ్యాతమార్గంబున

        ననయంబు వర్తించి యాదరమున

నిన్నుఁ దలఁచుచు మనమందు నీగుణంబు

లను దినంబును వర్ణించు నట్టినాకు

దుస్తరంబగు నీమాయ దు..........

..............కోణపాధీశ కువలయేశ.

	వ.	
ఇవ్విధంబునఁ బ్రియసేవకుండగు నుద్ధవుండు పల్కిన దరహాసవిక

సితవదనుండై వసుదేవతనయుఁ డిట్లనియె.

	క.	
ఏమాట నీవు పల్కితి

నామాట నిజంబు ముక్తి కరిగెడు కొఱకై

దామరససంభవాదులు

వేమఱు నను వేఁడి రటకు, వేగమ చనుదున్.

	సీ.	
బ్రహ్మాదిసురలచేఁ బ్రార్ధింపఁబడియు నే

        నంశంబుతోడుత నవతరించి

దేవకార్యంబు సాధించితి నిటమీఁద

        యదువంశనాశన మగు మునీంద్ర

వారాసి యేడవవాసరంబునకును

        ద్వారావతిని ముంచుఁ దడవులేక

మాచేత సంత్మక మగుచు నీలోకంబు

        కలిసమాక్రాంతమై బలిమి చెడును

		 ఈ పేజీలో చివరి మార్పు 10 జనవరి 2021న 14:42కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

